
MØTEprotokoll.

Kommunestyret
Møtestad:
KOMMUNESTYRESALEN, STOREBØ



Møtedato:
01.06.2006
Kl: 14.45

Tilstades på møtet:

	Medlemar:
	Helge Andre Njåstad, Per Otto Årland, , Øyvind Vik, Ronald Persen, Jostein Blænes, Per Henning Gjuvsland, Knut K. Kalvenes, Edvard Melingen, Øystein  Rabben, Ingunn Berge Vik, Aksel Økland, Birthe Taranger, Jane K. Stangeland, Anne-Kristine Bakke, Knut Klepsvik, Morten Fagerbakke, Bjørn Magne Hufthammer, Edvard Johannes Stangeland, Ingrid Vågen Duesund, Christian Halstensen og Olav P. Årland.  

	Forfall:
	Anne Marie Otterå Halstensen, Robert Inge Halstensen, Helge Otterå, Morten Storebø  , Hans Reidar Njåstad og Bjarte Notnæs.

	Varamedlemar:
	Øystein Østervold, Siv Østervold, Ingolv Skumsnes og John Levi Weløy.  

	Frå adm. (evt. andre):
	Rådmann Rolf Nøstdal, kontorsjef/nestleiar Steinar Hole, helse- og sosialsjef Arve E. Sunde og skule- og kultursjef Karl Johan Haugland.  

	
	

	Innkalling:
	Ingen merknader.  

	Merknader:
	Ingen merknader.  

	Handsama saker:
	Saksnummer: 0042/06 t.o.m. 0059/06.  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 06.06.2006

______________________      ______________________      ______________________

Helge Andre Njåstad                 Knut K. Kalvenes                     John Levi Weløy

Ordførar

0042/06

MØTEBOKA FRÅ MØTE 07.03.2006 

Vedtak:

  Møteboka frå møte i kommunestyret 07.03.2006 vert godkjent slik ho ligg føre.  
0043/06

UNDERSKRIVING AV MØTEBOKA 

Vedtak:

  Til å skriva under møteboka saman med ordførar vert valde:

Knut K. Kalvenes og John Levi Weløy

  
0044/06

POLITISK KVARTER 

Handsaming: 

Ordføraren orienterte om:

- Fiskerifotoprosjekt

- Profilering av Austevoll på fiskerimessa

- Utbygging av Havbruksstasjonen

- Utbygging av Fiskarfagskulen i Austevoll

- Skulebruksplanen - status

- Gründerprisen

- Kommuneplanen

- Arealpolitikk med fokus på strandsone

- Oppussing av kommunestyresalen

Morten Fagerbakke (Ap) stilte spørsmål om omgjering av sjukeheim til omsorgsbustader og bad om orientering.

Ordføraren svara at Jostein Blænes tok dette opp i formannskapet og rådmannen vil svara kommunestyret når administrasjonen har fått sett på saka.

Edvard Melingen (H) spurte om status for sal av prestebustaden på Storebø.

Ordføraren svara at kommunen er i dialog med eigaren om sal og at han vil presse på for å få fortgong i saka.

Øystein Rabben (H) stilte også spørsmål om omgjering av sjukeheim og kom også med synspunkt vedk. Austevoll sin posisjon innanfor fiskerinæringa som innspel til Austevoll sin stand på fiskerimessa.

Ordføraren viste til samme svar som til Fagerbakke og takka for nyttige innspel til fiskerimessa

Jane Stangeland (Ap) etterlyste status på Trygge barnehagar sin overtaking av 2 barnehagar.

Rådmannen svara at administrasjonen følger opp vedtaket og vil gje løypemeldinger dersom det oppstår problem undervegs i den prosessen.

Olav P. Årland (KrF) stilte spørsmål om IKT og dårleg trykk i sakspapira.

Rådmannen svara at sakspapira ikkje skal ha dårleg trykk og at det vil bli retta opp i og svara når det gjaldt nettsidene til kommunen er det sett inn ekstra ressursar for at dei skal bli betre.

  Vedtak:

  Vert lagt ved møteboka.  
0045/06

REFERAT OG MELDINGAR 

Handsaming: 

Framlegg frå Knut K. Kalvenes:

”Austevoll kommunestyret vil be vegkontoret vurdera ei delvis utbetring av vegstrekkja på 

 RV-546 over Bjelland.  Denne vegstrekkja er ein stor flaskehals for samferdsla/transporten i  

 Austevoll.”

Framlegget vart samrøystes vedteke.  
Vedtak:

  Vert lagt ved møteboka med følgjande tillegg:

  Austevoll kommunestyret vil be vegkontoret vurdera ei delvis utbetring av vegstrekkja på 

RV-546 over Bjelland.  Denne vegstrekkja er ein stor flaskehals for samferdsla/transporten i  

Austevoll.

0046/06

BUDSJETT 2006 - ØKONOMIPLAN 2006-2009 - NY FØREHAVING 

Handsaming: 

Om delt brev av 29.05.2006 frå Fylkesmannen i Hordaland.  
Vedtak:

  

  Austevoll kommunestyre viser til fylkesmannen sitt brev av 23. mars 2006 og vedtek følgjande endringar i budsjettet for 2006:

Reduserte inntekter:

Frie inntekter vert redusert med 

kr.      600.000

Auka utgifter.

Avdrag på lån vert   auka med


kr.   1.500.000

Reduserte utgifter:

Lønskostnadene vert redusert med

kr.      280.000

Auka inntekter:

Bruk av pensjonsfond 


kr.   1.820.000

Balanse




kr.                 0


Austevoll kommunestyre har og vurdert ytterlegare reduksjon i dei frie inntektene (skatt og rammetilskot) men vil etter ei samla vurdering ikkje gå inn for ytterlegare reduksjon.  Bakgrunnen for dette er at kommunestyret vurderer det slik at med den aktivitet det er i næringslivet i Austevoll, både innan fiskeri og oppdrett, skulle den auken som ligg i budsjettet for 2006 vera fullt ut forsvarleg.  Skatteinntektene dei 4 første månadene i 2006 ligg og langt over fjoråret.

0047/06

SAMANSLÅING AV UNGDOMSSKULANE 

Handsaming: 

Det vart omdelt brev av 26.05.2006 til Fylkesmannen frå FAU Selbjørn.

Underskriftslister mot flytting av Selbjørn ungdomsskule frå hausten 2006.

Framlegg frå Senterpartiet v/Edvard Johannes Stangeland:

”1. Austevoll kommune vil satsa på følgjande einingar gjennom drift og eller

     driftsstøtte innanfor undervisningsektoren for perioden 2006 – 2010:

· Ungdomsskule 8 – 10:  Eidsbøen ungdomsskule

· Kombinert barne- og ungdomsskule 1 – 10:  Selbjørn skule

· Barneskular 1 – 7: Møkster skule, Trolandshammer skule, Storebø skule, Vinnes skule og Kolbeinsvik skule.

2.  Dersom elevantallet forandrar seg drastisk ved Selbjørn ungdomsskule, bør ein vurdera 

     samanslåing.  ”

Framlegg frå Christian Halstensen:

”Ungdomsskulane i kommunen blir slått saman frå 01.08.2007.

 Arbeidet med ei utbygging av Eidsbøen ungdomsskule for å gjennomføra samanslåinga på ei  

 fagleg god og forsvarleg måte, må startast snarast.”

Det vart først helde prøverøysting som gav slikt resultat:

Senterpartiet v/Edvard Johannes Stangeland sitt framlegg fekk 7 røyster.

Christian Halstensen sitt framlegg fekk 8 røyster.

Rådmannen si tilråding fekk 17 røyster.

Ved endeleg røysting vart det først røysta over Senterpartiet v/Edvard Johannes Stangeland sitt framlegg, som vart vraka mot 7 røyster.

Det vart så røysta over Christian Halstensen sitt framlegg som vart vraka mot 8 røyster.

Deretter vart rådmannen si tilråding vedteken med 17 mot 8 røyster.

Vedtak:

1. Samanslåing av ungdomsskulane i kommunen vert gjennomført frå 01.08.2006  under føresetnad av at Austevoll kommune får ta opp lån på 3 mill. kroner av ”skulepakka”.

2. Det vert løyvd kr 200.000 til investeringar i innbu og utstyr på Eidsbøen ungdomsskule finansiert av Kapitalfondet.  

  
0048/06

REHABILITERING AV EIDSBØEN UNGDOMSSKULE

Handsaming: 

Jostein Blænes var ugild under handsaminga.

Omdelt brev av 18.05.2006 frå Plan Consult AS.  
Vedtak:

  Austevoll kommunestyre prioriterer rehabilitering av Eidsbøen ungdomsskule slik:  
1. Gammal heimkunnskapsavdeling; -  ferdiggjering med nye vindauge, elektrisk anlegg, nytt golvbelegg, nye toalett m.m.:

2. Ombygging av scene i kroppsovingsavdeling til musikk- og storklasserom gjennom bygging av amfi for å frigjera eksisterande musikk-rom i underetasjen til klasserom. Eksisterande musikkrom vert pussa opp med nytt golvbelegg, elektrisk anlegg, vindaugsskift m.m.  

3. Tidlegare kroppsøvingsavdeling og inngangsparti.

4. Brannvarslingsanlegg dersom det dreg ut med full rehabilitering av Eidsbøen ungdomsskule.

5. Full rehabilitering av Eidsbøen ungdomsskule.

Blænes Bygg A/S får oppdraget med å rehabilitera Eidsbøen ungdomsskule innanfor ei samla ramme på kr 3 mill. 
Plan Consult A/S får i oppdrag å fylgja opp arbeidet.

0049/06

SKYSSREGLEMENT FOR ELEVAR I GRUNNSKULEN GJELDANDE FRÅ 1.AUGUST 2006

Vedtak:

  

  Austevoll kommunestyre vedtek Skyssreglement for elevar i grunnskulen i Austevoll gjeldande frå 1. august 2006.  
0050/06

RULLERING AV PSYKIATRIPLAN 2006 - 2008 VEDTAK OM DISPONERING AV TILSKOTET FOR 2006

Vedtak:

  Austevoll kommunestyre vektek den føreliggjande handlingsplan  for psykisk helse for perioden  2006 - 2008, herunder disponering av statstilskotet for 2006  
0051/06

BYGGING AV FISKERIKAI I KOLBEINSVIK 

Handsaming: 

Omdelt brev av 23.05.2006 frå søkjarane.  
Vedtak:

  Austevoll kommunestyre trekkjer søknaden om statstilskot til fiskerikai i Kolbeinsvik.  
0052/06

STOREBØ NÆRINGS- OG FRITIDSHAMN GODKJENNING AV  ENDRING AV REGULERINGSPLAN

Vedtak:

  Austevoll kommunestyre godkjenner i medhald av plan- og bygningslova § 27-2, endring  i reguleringsplanen Storebø nærings- og fritidshamn.  Endra plankart  og føresegner er datert 07.02.2006. Utnyttingsgraden TU kan vera inntil 30% i fleirbruksområdet FB-01. Føresegnene skal rettast på dette punktet.  
0053/06

REVIDERT FORSLAG TIL REGULERINGSPLAN BLÆNES GNR. 63 BNR. 0006. RESULTAT AV MEKLING MED FYLKESMANNEN

Vedtak:

  

  Austevoll kommunestyre godkjenner i medhald av plan og bygningslova § 27-2, reguleringsplan for Blænes gnr 63, bnr 006 slik den er forma etter meklingsmøte med Fylkesmannen   den 16.12.2005. Plankart er datert 09.05.2006 og føresegnene datert 21.02.2006.

0054/06

REGULERINGSPLAN FOR DEL AV KALVENES OG VEIVÅG  GODKJENNING AV REGULERINGSPLAN

Handsaming: 

  Knut K. Kalvenes var ugild under handsaminga.  
Vedtak:

  Austevoll kommunestyre godkjenner i medhald av plan og bygningslova § 27-2, reguleringsplan for Kalvenes og Veivåg, delar av gnr. 5 og gnr. 6. Plankart er sist revidert 20.03.2006 og føresegner er datert  13. februar 2006.  
0055/06

MEDLEMSTALET I KOMMUNESTYRET 

Handsaming: 

Framlegg frå Øystein Rabben:

”Austevoll kommunestyre vedtek at talet på kommunestyrerepresentanter framleis skal vera  

 27 stk. i komande periode, 2007 – 2011.  ”

Ved røysting fekk framlegget 2 røyster.

Tilrådinga fekk 23 røyster.

Vedtak:

  

  

  Austevoll kommunestyre vedtek å fastsetje talet på kommunestyre til 21 for perioden 2007 – 2011.  Formannskapet skal framleis ha 7 medlemar.

Austevoll formannskap vil koma attende til spørsmål om øvrig politisk struktur med  

hovudutval m.m. i løpet av hausten og til spørsmålet om valordningar, direkte val av ordførar   m.m.

0056/06

FASTSETJING AV PRISAR PÅ TOMTER I KOMMUNALE BUSTADFELT 

Handsaming: 

Edvard Johannes Stangeland og Jane K. Stangeland vart permittert.  
Vedtak:

  

  Austevoll kommunestyre vedtek at prisane på bustadtomter i kommunale bustadfelt vert som følgjer:  
      -   Eidsbøen bustadfelt uendra prisar.

      -   Vik bustadfelt vert auka med 50 %.

      -   Rabben bustadfelt vert auka med 100 % for dei 4 tomtane med best utsikt, resten med 

           50 %.

      -   Haugvikneset bustadfelt vert auka til kr. 200.000,- pr. tomt.

      -   Nausttomter førebels uendra.

0057/06

KOMPENSASJON FOR AUKA ARBEIDSGJEVARAVGIFT - BRUK AV MIDLAR 

Vedtak:

  

  Austevoll kommunestyre tek rådmannen si melding om bruk av kompensasjonsmidlar for auka arbeidsgjevaravgift til orientering.

Attståande midlar til sentrumsplan for Storebø vert vedteken overført til kommuneplanarbeid.  
0058/06

ÅRSMELDING 2005 AUSTEVOLL ELDRERÅD 

Vedtak:

  Austevoll kommunestyre tek årsmelding 2005 frå Austevoll eldreråd til orientering.  
0059/06

KOMMUNEPLAN - FRIOMRÅDER 

Vedtak:

  Kommunestyret vedtek å fremja områda, pkt. 1-6 pluss pkt. 8 i prioriteringslista frå arbeidsgruppa som skal inngå i ein friområdepakke med statleg finansiering i samarbeid med Bergen og Omland friluftsråd.

Desse områdene er:

1. Sveholmen

2. Krossøy

3. Bjelland m.m.

4. Nordre Navvågen

5. Fleskeryggen

6. Badeplass Selbjørn

7. Skansen ( ikkje med i prioriteringslista)

8. Stolmen – Mølnevika

Rett utskrift:

Astrid Norunn Fagerbakke

